
Tam qətiyyətlə deyə bilərik 
ki, nəinki 1993-2003-cü illərdəki 
irəliləyişlərimizin, hətta bu 
günədək qazandığımız bütün 
uğurların təməlində, məhz Heydər 
Əliyev siyasi kursu, onun start 
verdiyi hərtərəfli islahatlar və 
xüsusən, gənc müstəqil dövlətimiz 
üçün hava və su kimi vacib olan 
hüquq islahatlarının prinsipiallıqla 
davam etdirilməsi dayanır. Ulu 
öndər çıxışlarından birində de-
mişdir: “Biz istəyirik ki, dövlətimiz 
tam demokratik, tam hüquqi, tam 
dünyəvi bir dövlət olsun. Bunun 
üçün də Azərbaycanda demok-
ratiyanın bərqərar olması, inkişaf 
etdirilməsi, hüquqi  aliliyin təmin 
olunması əsas vəzifəmizdir”. 
Heydər Əliyev belə bir perspektivi 
istəyirdi. Onun siyasi varisi və 
müasir nailiyyətlərimizin müəllifi 
olan Prezident İlham Əliyev 
Azərbaycanı, məhz həmin düstur 
üzrə inkişaf etdirdi.

Xalqımızın ümummilli lideri 
başqa bir çıxında isə demişdir ki, 
biz humanist, demokratik dövlət 
qururuq, demokratik prinsiplər 
əsasında yaşamaq istəyirik: “İnsan 
hüquqlarının, insan şəxsiyyətinin 
qorunmasına çalışacağıq. An-
caq gərək insan da dövlətin 
qanunlarına riayət etsin. Dövlətin 
qanunlarına əməl etməyən insan 
dövlətin qanunları əsasında 
cəzalanmalıdır. Başqa yol yoxdur. 
Biz özbaşınalığa, hərc-mərcliyə 
yol verə bilmərik”.

Böyük dövlət xadiminin 
qeyd etdiyi özbaşınalıq və hərc-
mərcliyin nəticələrini Prezident 
İlham Əliyev Bakıda Hərbi 
Qənimətlər Parkının açılışındakı 
nitqində çox aydın ifadə etmişdir: 
“Hərbi çevriliş edərək, parlament 
binasını zəbt edərək hakimiyyəti 
devirdilər və qanunsuz olaraq 
hakimiyyətə gəldilər… Ondan son-

ra ölkə faktiki olaraq idarəolunmaz 
vəziyyətə düşmüşdü. Xaos, 
anarxiya, özbaşınalıq, hərc-
mərclik, talançılıq hökm sürürdü. 
Kəndlər işğal altına düşürdü, Xalq 
Cəbhəsi-Müsavat hakimiyyəti 
Ermənistana benzin satırdı”.

 Mən bu sətirləri qələmə 
alarkən fəxr edirəm ki, Azərbaycan 
prokurorluğu, ümumiyyətlə, 
hüquq-mühafizə orqanlarımız çox 
böyük mübarizələrdən keçmiş, 
milli dövlətçiliyin qorunmasın-
da fəal iştirak etmişdir. Atəşkəs 
dövründə, əmin-amanlıq illərində 
işləməyə nə var ki?! Çətini 
məhz cənab Prezidentin xatır-
latdığı illərdə xalqın və dövlətin 
mənafeyini qorumaq idi. Bizim 
təcrübəli həmkarlarımız həmin 
vəzifənin öhdəsindən də layiqincə 
gəlmişlər. 

Prokurorluq orqanlarının 
vəzifələrindən söz düşmüşkən, bir 
faktı da yada salaq. Azərbaycan 
Respublikasının Prezidenti 
İlham Əliyev ötən il mayın 1-də 
Azərbaycan Respublikasının 
Baş prokuroru Kamran Əliyevi 
bu vəzifəyə təyin ediməsi 
münasibətilə videoformatda qəbul 
edərkən müasir dövrdə prokuror-
luq orqanlarının üzərinə böyük 
vəzifələr düşdüyünü qeyd etmişdir. 

Dövlət başçımız xatırlatmış-
dır ki, bu gün ölkəmizin bütün 
sahələrində olduğu kimi, prokuror-
luq orqanlarında da daha geniş-
miqyaslı islahatlara ehtiyac var. 
Cənab Prezident məmnunluğunu 
dilə gətirmişdir ki, biz islahatlar 
aparmaqla ölkəmizi gücləndiririk 
və ölkəmizin gələcək dayanıqlı 
inkişafını şərtləndiririk. Tərəqqi 
islahatlarsız mümkün deyil. Ona 
görə hüquq mühafizə orqanla-
rında da digər sahələrdə olduğu 
kimi, islahatlara böyük ehtiyac 
var. Ümid edirəm ki, Azərbaycan 

Respublikasının Prokurorluğu bu 
islahatların aparılmasında uğurlar 
qazanacaq.

Ancaq dövlət başçımız 
təkcə islahatların aparılması ilə 
kifayətlənmir. Prokurorluq orqan-
larının maddi-texniki bazasının 
möhkəmləndirilməsi istiqamətində 
də kifayət qədər genişmiqyaslı 
tədbirlər həyata keçirilir. Son 
17 ildə bu istiqmətdə həyata 
keçirilən layihələrin pik nöqtəsi 
ilə bu il fevralın 8-də tanış ol-
duq. Həmin gün Prezident İlham 
Əliyev Azərbaycan Respublikası 
Baş Prokurorluğunun paytaxtın 
Binəqədi rayonu ərazisində yeni 
inzibati bina kompleksinin açılışın-
da iştirak etmişdir.

Həmin faktı yada salmaqda 
məqsədim odur ki, Baş Prokuror-
luğun fəaliyyətinə stimul olacaq 
yeni binanın imkanlarını xatırla-
dım. O tədbirdə dövlət başçımıza 
məlumat verildi ki, dörd korpusdan 
ibarət kompleksdə Baş Prokuror-
luğun altı idarəsi və Elm-Tədris 
Mərkəzi fəaliyyət göstərəcək. 
Kompleksdəki bütün otaqlar 
müasir informasiya-kommunika-
siya qurğuları ilə təchiz olunub. 
Yeni inzibati binada yaradılmış 
müasir şərait prokurorluq orqanları 
əməkdaşlarının daha səmərəli 
və məhsuldar fəaliyyətini təmin 
edəcək. Eyni zamanda, vətəndaş 
məmnunluğunun təmin olunması 
işi də yeni kompleksdə müvafiq 
standartlara uyğunlaşdırılıb. Elə 
cənab Prezidentin bizim qarşımıza 
qoyduğu ilk vəzifələrdən biri də 
məhz vətəndaş məmnunluğunun 
təmin olunmasıdır.

Dövlət başçısının fikrincə, 
insan hüquq və azadlıqları-
nın, eləcə də vətəndaşların 
layiqli həyat səviyyəsinin 
təmin edilməsi Azərbaycan 
dövlətinin ali məqsədidir. Hüquq 
mütəxəssislərinin fikrincə isə insan 
hüquq və azadlıqlarının müdafiəsi 
ilə layiqli həyat səviyyəsinin təmin 
olunması bir-birindən ayrılmaz, 

qarşılıqlı asılılıqda olan anlayış-
lardır. Mütərəqqi hüquqi islahat-
ların həyata keçirildiyi dövlətlərdə 
iqtisadi və sosial rifahın daha 
yüksək səviyyədə təmin olun-
ması artıq əksər dövlətlərin 
təcrübəsində öz təsdiqini tap-
mışdır. Yəni ölkəmizdə rifahın 
və inkişafın təmin edilməsini 
ali dövlət rəhbərliyi tələb edir, 
mütəxəssislər isə həmin tələbləri 
reallığa çevirirlər. Şəksizdir ki, 
bütün bunlar ölkədə qətiyyətlə 
davam etdirilən islahatlar fonunda 
baş verir. 

Prokurorluq orqanlarında 
aparılan islahatları isə hörmətli 
baş prokurorumuz Kamran Əliyev 
hələ ötən ilin yayında bu şəkildə 
xarakterizə etmişdir: “Prokurorluq 
orqanlarında baş verən yeniliklər 
və dəyişikliklər, fəaliyyətin 
təkmilləşməsi üzrə görülən 
tədbirlər ölkədə aparılan kardi-
nal islahatların tərkib hissəsidir. 
Cinayətkarlığın yeni və daha 
mürəkkəb formalarının meydana 
çıxmasına gətirən qloballaşma, 
cəmiyyətlərin sıx inteqrasiyası 
və informasiya texnologiyalarının 
sürətli inkişafı prosesləri hüquq-
mühafizə orqanları üçün də 
yeni çağırışlar formalaşdırır. Bu 
yeni çağırışlarla şərtlənən hazır-
kı dövrdə zamanın tələblərinə 
uyğunlaşmanın əhəmiyyəti dərk 
edilərək ölkəmizdə ictimai həyatın 
və dövlət idarəetməsinin bütün 
sahələrində islahatlar reallaşdı-
rılır ki, bu istiqamətdə mühüm 
əhəmiyyət kəsb edən məhkəmə-
hüquq sisteminin keyfiyyətcə 
yenilənməsi prosesi çərçivəsində 
prokurorluq orqanlarında da isla-
hatların həyata keçirilməsi zərurəti 
ortaya çıxıb”.

Baş prokuror xatırladıb ki, 
hüquq-mühafizə orqanlarında, o 
cümlədən, prokurorluqda ge-
nişmiqyaslı islahatların aparıl-
ması məqsədilə yüksəkixtisaslı 
kadr korpusunun formalaşması 
mühüm şərt kimi qeyd olunub. 

Yüksək keyfiyyətli təhsil almış, 
gənc, peşəkar, bilikli, müasir 
yanaşmalara malik kadrların irəli 
çəkilməsi, kadrların peşəkarlığının 
təkmilləşdirilməsi üçün əlavə 
tədbirlər görülməsi, prokurorluq 
orqanlarına yeni qəbul olunacaq 
işçilərin yüksək nəzəri biliklərə 
malik olması, eyni zamanda, 
dövlətçiliyə sədaqət prinsiplərini 
üstün tutması, həmçinin təcrübəli 
kadrların da öz biliklərini gənc 
nəsillə bölüşməsi diqqət yetirilməli 
məqamlar kimi vurğulanıb.

Fikrimcə, məsələyə bu 
prizmadan yanaşılması təkcə 
peşəkarlıqdan yox, həm də 
vətəndaş təəssübkeşliyindən irəli 
gəlir. Diqqət yetirin. Qeyd edilir ki, 
prokurorluq orqanlarında kadr is-
lahatları zamanı “gənc, bilikli, mü-
asir yanaşmalara malik kadrların 
irəli çəkilməsi ilə yanaşı, təcrübəli 
kadrların da öz biliklərini gənc 

nəsillə bölüşməsi” bir məsuliyyət, 
vəzifə olaraq, qarşıya qoyulur. Bu 
isə növbəti uğurlara zəmin yaradıl-
ması deməkdir.

Qeyd edək ki, ötən il mayın 
1-də möhtərəm Prezidentimiz 
cənab İlham Əliyevin qəbulunda 
olan baş prokurorumuz, hörmətli 
Kamran Əliyev bildirmişdir ki, 
prokurorluq orqanlarının fəaliyyət 
dairəsi doğrudan da genişdir. 
Prokurorluğun əsas fəaliyyət 
istiqamətlərindən biri də təbii 
ki, ağır cinayətlərə, dövlətə, 
dövlətçiliyə qarşı yönələn bütün 
daxili və xarici təhdidlərə qarşı 
amansız mübarizə aparmaqdır. 
Bu sahədə təbii ki, prokurorluq or-
qanları digər dövlət qurumları ilə – 
həm Dövlət Təhlükəsizliyi Xidməti, 
həm Daxili İşlər Nazirliyi və digər 
müvafiq dövlət qurumları ilə birba-
şa sıx əlaqədə işləməlidirlər.

 Mən qətiyyətlə deyə bilərəm 
ki, hörmətli baş prokurorun dilə 
gətirdiyi həmin tezislər bu gün mü-
asir Azərbaycanın həqiqətləri sıra-
sındadır. Biz fəxr edirik ki, 44 gün-
lük Vətən müharibəsi dövründə və 
xüsusən, ərazilərimizin düşmən 
əsarətindən azad edilməsindən 
sonrakı aylarda prokurorluq 
orqanları böyük məsuliyyət və 
peşəkarlıqla fəaliyyət göstərmişlər. 
Əminəm ki, bu tendensiya qar-
şıdakı bütün aylarda və illərdə, 
məhz dövlət başçısının qarşı-
mıza qoyduğu şəkildə davam 
etdiriləcəkdir. 

Biz şanlı Azərbaycan dövlətinə, 
müzəffər Ali Baş Komandana və 
qalib xalqımıza xidmət etməyin 
məmnunluğunu yaşayırıq.

Hidayət NURƏLİBƏYOV, 
Bakı şəhəri, Nərimanov rayon 

prokuroru,  
kiçik ədliyyə müşaviri

Prokurorlar demokratik cəmiyyətdə proku-
rorluğa xas olan funksiyaları yerinə yetirərkən 
cəmiyyətimizin və dövlətimizin qorunmasında prinsi-
piallıq və peşəkarlıq nümayiş etdirir, cinayətkarlıqla 
mübarizədə, qanunçuluğun təmin edilməsində, 
bütövlükdə hüquq sisteminin inkişafında əhəmiyyətli 
rol oynayırlar.

İlham ƏLİYEV 
Azərbaycan Respublikasının  Prezidenti

Tərəqqinin əsas dayaqlarından 
biri hüquq sisteminin 
təkmilləşdirilməsidir

Ulu öndər Heydər Əliyev xatırladırdı ki, dövlət iki şeydən 
sarsıla bilər: “Günahkar cəzasız qalanda və günahsıza cəza 
veriləndə”. 1993-cü ilin yayından sonrakı proseslər ümummilli 
liderimizin uzaqgörənliklə söylədiyi həmin fikrin real 
həyatdakı təsdiqinə çevrildi. Çünki gənc müstəqil Azərbaycan 
dövləti çoxsaylı təzyiqlərə, təhdidlərə, bədxahlarımızın 
fitnə-fəsadlarına baxmayaraq, nəinki sarsılmadı, hətta 
ildən-ilə, aydan-aya inkişaf edərək, müasir dünyanın 
əsas aktorlarından birinə çevrildi. Biz, hüquq-mühafizə 
orqanlarının əməkdaşları fəxr edirik ki, dövlətimizin qazandığı 
böyük nailiyyətlərdə bizim də payımız vardır. Məmnunluqla 
xatırladırıq ki, Azərbaycanın hüquq-mühafizə orqanları daim 
ulu öndərin siyasətini dəstəkləmiş, Prezident İlham Əliyevin 
qarşıya qoyduğu bütün vəzifələri layiqincə yerinə yetirmişlər. 

Azərbaycan Lüksemburqdan dörd 
dəfə böyük ərazini yenidən quracaq

Dövlət başçısının xarici ölkələrin 
təmsilçiləri ilə təmaslarında da Qarabağın 
bərpası əsas müzakirə mövzusu olur. Elə 
aprelin 28-də Dünya İqtisadi Forumunun 
prezidenti Borge Brende ilə videokonfrans 
formatında görüşündə də Prezident İlham 
Əliyev bu məsələyə toxundu, Brendeyə iş-
ğaldan azad olunmuş ərazilərimizdə həyata 
keçirilən infrastruktur layihələri, investi-
siyaların cəlb olunması barədə məlumat 
verdi. Dövlətimizin başçısı bildirdi ki, həmin 
ərazilərdə yenidənqurma prosesi gedir, qar-
şıda nəhəng işlər durur və böyük bir ərazi 
tamamilə yenidən qurulacaq. Bundan sonra 
səylərin əsas istiqaməti ərazilərin yenidən 
qurulması olacaq və bu, ölkə iqtisadiyya-
tının qeyri-enerji sektoruna, xüsusilə tikinti 
sahəsinə təkan verəcək. 

Prezident “ağıllı kənd” konsepsiyası ilə 
yenidən qurulacaq kəndlərin təməlinin qo-
yulduğunu, işğaldan azad edilmiş əraziləri 
“yaşıl zona” elan etdiyini, həmin ərazilərdə 
“ağıllı şəhər”, “ağıllı kənd” konsepsiyasın-
dan istifadə olunacağını, şəhərlər üçün baş 
planların hazırlandığını, enerji istehsalı, 
elektrik enerjisi, avtomagistrallar, dəmir 

yolları, hava limanları ilə bağlı  infrastruktur 
layihələrinin həyata keçirildiyini və 
Azərbaycanın bu sahələrdə Dünya İqtisadi 
Forumu ilə əməkdaşlığa hazır olduğunu 
qeyd etdi.

Azərbaycan lideri aprelin 26-da birinci 
xanım Mehriban Əliyeva və qızı Leyla 
Əliyeva ilə birgə Cəbrayıl və Zəngilan ra-
yonlarına səfəri zamanı keçirdiyi görüşlərdə 
də ərazilərin tamamilə bərpa olunacağını 
bildirdi. Həmin gün Prezident Azərbaycan–
İran sərhədində Dövlət Sərhəd Xidmətinin 
yeni hərbi hissəsinin açılışında iştirak etdi 
və sərhədçilərlə görüşdə xüsusilə vurğuladı 
ki, Vətən müharibəsi dövründə Azərbaycan-
İran sərhədi tam bərpa edilib, işğal altında 
olmuş 132 kilometr sərhəd azad edilib. 
Müharibədən dərhal sonra sərhəd boyun-
ca bütün lazımi istehkam, mühafizə işləri 
görülüb. Hazırda həm Azərbaycan-İran, 
həm Azərbaycan-Ermənistan sərhədləri 
boyunca lazımi işlər aparılır. 

Dövlət başçısının sözlərinə görə, 
sərhədçilərimiz işğaldan azad edil-
miş Azərbaycan-Ermənistan sərhədini 
cəsarətlə qoruyurlar. Bu sərhəd boyunca 

bütün lazımi infrastruktur işləri aparılır, tex-
nika səfərbər edilib. 30 ilə yaxın müddətdə 
işğalçı qüvvələrin əlində olmuş bu sərhədin 
uzunluğu 500 kilometrə yaxındır: “Biz 
Vətən müharibəsində qələbə qazanaraq 
bu sərhədi də tam bərpa etdik, Zəngilan və 
Qubadlı rayonlarını, Laçın rayonunun bir 
hissəsini döyüşərək azad etdik. Laçın rayo-
nunun böyük hissəsini və Kəlbəcər rayonu-
nu düşmən artıq məcbur olub kapitulyasiya 
aktını imzalayaraq bizə qaytarıb. Hazırda o 
ərazilərdə lazımi işlər aparılır”.

Azərbaycan Prezidenti Ermənistanda 
baş qaldıran revanşist qüvvələrə də 
xəbərdarlıq etdi ki, bizə qarşı ərazi id-
dialarından, təxribatlardan əl çəksinlər. 
Bu, sonuncu xəbərdarlıqdır: “Əgər bir 
daha buna oxşar cəhd göstərilərsə, 
düşmən yerindəcə məhv ediləcək. Biz öz 
sərhədimizi qoruyuruq və bundan sonra da 
qoruyacağıq. Hər bir ölkənin sərhədi onun 
dövlət rəmzlərindən biridir. Azərbaycan öz 
sərhədlərini, ərazi bütövlüyünü tam bərpa 
edib”.

Prezident İlham Əliyev BMT-nin Asiya 
və Sakit okean üçün İqtisadi və Sosial 
Komissiyasının 77-ci sessiyasında vide-
oformatda çıxışı zamanı da bəyan etdi ki, 
hazırda ölkəmizin qarşısında işğaldan azad 
olunmuş ərazilərdə tamamilə dağıdılmış 
şəhər və kəndlərin, bütün mədəni və dini 
abidələrin bərpası kimi nəhəng vəzifə da-
yanır. Yenidənqurma prosesi çərçivəsində 
“ağıllı şəhər”, “ağıllı kənd” və “yaşıl enerji” 
konsepsiyalarından istifadə olunacaq: 
“Mən dost ölkələrdən olan şirkətləri 
işğaldan azad olunmuş, Lüksemburqdan 
dörd dəfə böyük olan ərazidə irimiqyaslı 
yenidənqurma işlərinə dəvət edirəm”.

Qasım MƏMMƏDOV,  
ADNSU-nun prorektoru 

Azərbaycan işğaldan azad edilmiş 
ərazilərin bərpası istiqamətində genişmiqyas-
lı fəaliyyətə başlayıb. Artıq regionun enerji 
ilə təminatı, yol infrastrukturunun qurulma-
sı, dəmiryol xətlərinin və hava limanlarının 
tikintisi sahəsində ciddi addımlar atılmaq-
dadır. Təbii ki, Prezident İlham Əliyevin 
həmin ərazilərə səfərləri zamanı yeni-yeni 
obyektlərin təməlinin qoyulması da işlərin 
ardıcıllıqla davam etdiyini göstərir. 

Qeyd etmək lazımdır ki, Azərbaycan 
dövləti Qarabağda şanlı zəfəri müzəffər 
Ali Baş Komandan İlham Əliyevin yüksək 
qətiyyəti, Azərbaycan Ordusunun rəşadəti, 
xalqımızın bütün igid əsgər və zabitlərinin 
qeyri-adi şücaətləri hesabına əldə etmişdir. 
Bu qələbə xalqımız üçün son dərəcə 
qiymətlidir və biz doğma torpaqlarımızı 
göz bəbəyimiz kimi qoruyacağıq. 

Bir məqamı vurğulamaq istəyirəm. 
Azərbaycan bu gün dünyada yalnız XXI 
əsrin müharibəsini aparan qalib ölkə kimi 
deyil, eyni zamanda erməni işğalçılarının 
30 il ərzində viran qoyduğu böyük bir 
ərazini cənnətə çevirməyə qadir qurucu 

ölkə kimi də tanınır. Qarabağın bərpa 
konsepsiyası region üçün yeniliklərlə 
zəngindir. İlk baxışdan möcüzə kimi 
görünsə də, dünyanın cəmi bir neçə 
ölkəsində sınaqdan keçirilmiş müasir 
şəhər və kənd modelləri Cənubi Qafqazda 
məhz Qarabağda tətbiq edilir.

Zəngilanda təməli qoyulan “Ağıllı 
kənd” nəinki Azərbaycanda, ümumilikdə 
regionda bir ilkdir. Bu kəndlərdə müasir 
məktəb, bağça, poliklinika və elektron 
idarəetmə mərkəzləri inşa olunacaq, 
turizm infrastrukturu formalaşdırılacaq. 
Həmçinin bütün yaşayış evləri, sosial 
obyektlər, inzibati və ictimai iaşə binaları, 
kənd təsərrüfatı məhsullarının emalı və 
istehsalı prosesi alternativ enerji mənbələri 
ilə təmin ediləcək.

Görünən budur ki, erməni vandallarının 
Qarabağda dağıdıb viran qoyduqları 
kənd, qəsəbə və şəhərləri Prezident İlham 
Əliyevin lideri olduğu Azərbaycan dövləti 

laləzara çevirmək əzmindədir. Buradakı 
genişmiqyası bərpa və quruculuq işlərinə 
çox hörmətli dövlət başçısı şəxsən özü 
nəzarət edir. Bütün bu işlər ona görə 
görülür ki, bu torpaqların əsl sahibləri 
doğma ata-baba yurdlarına qayıdıb firavan 
həyat yaşasınlar. 

Ölkə başçısı Zəngilana səfəri zamanı 
Qarabağa böyük qayıdışın başlandığını 
rəsmən elan etdi: “Böyük qayıdış başlayır, 
bütün işlərə start verildi. Əminəm, 
necə ki, düşməni qısa müddət ərzində 
torpaqlarımızdan qovduq, – cəmi 44 
gün ərzində, – bizim tarixi dədə-baba 
torpağımız olan Qarabağı da qısa 
müddətdə bərpa edəcəyik".

Bundan əlavə, Prezidentin Zəngilanı 
bizim tarixi torpaqlarımız olan Zəngəzura 
giriş qapısı adlandırması da təsadüfi 
deyildi. Dövlət başçımız, eyni zamanda 
Horadizdən Ağbəndə qədər dəmir yolunun 
çəkiləcəyini xatırladaraq Azərbaycanın 
Naxçıvanla birləşəcəyini açıqladı: 

“Horadizdən Ağbəndə qədər dəmir 
yolu çəkiləcək.Ondan sonra Zəngəzur 
dəhlizi ilə dəmir yolu Naxçıvana qədər 
uzadılacaq. Zəngilan coğrafi nöqteyi-
nəzərdən Şərqi Zəngəzur bölgəsinə 
aiddir və Şərqi Zəngəzurda yerləşir. Qərbi 
Zəngəzur da bizim tarixi torpaqlarımızdır 
və o torpaqlardan Zəngəzur dəhlizi 
keçəcəkdir. Beləliklə, Azərbaycanın əsas 
hissəsi Naxçıvan Muxtar Respublikası ilə 
dəmir yolu vasitəsilə birləşəcək”.

Bəli, Azərbaycan bu gün qədim 
tarixinin ən şanlı və şərəfli günlərini 
yaşayır. Şübhəsiz ki, möhtərəm 
Prezidentimiz cənab İlham Əliyev tarixdə 
həm zəfər qazanan, həm də qurucu dövlət 
başçısı kimi qalacaq! Qədirbilən xalqımız 
öz sevimli liderinin tarixi xidmətlərini heç 
vaxt unutmayacaq. 

Anar AĞAYEV,  
Azərbaycan Tibb Universitetinin 
professoru, tibb elmləri doktoru 

Azərbaycan erməni işğalçılarının viran qoyduğu 
torpaqları cənnətə çevirməyə qadir qurucu ölkədir 

Məlum olduğu kimi, bu günlərdə Azərbaycan 
Respublikasının Prezidenti İlham Əliyev, birinci 
xanım Mehriban Əliyeva və qızları Leyla Əliyeva 
Cəbrayıl və Zəngilan rayonlarına səfər ediblər. Bir 
sıra əlamətdar hadisələrlə yadda qalan bu səfər 
xalqımızın bütün vətənpərvər insanları, ziyalıları 
kimi, mənim də qəlbimdə dərin qürur hissi doğu-
rub. 

Azərbaycan Prezidentinin işğaldan azad 
edilmiş bölgələrə hər bir səfəri hər birimizi çox 
qürurlandırır. Azərbaycan dövləti 44 günlük 
Vətən müharibəsini qələbə ilə yekunlaşdırdıq-
dan sonra dünyaya azad etdiyi torpaqlara necə 
sahibləndiyini, onu necə göz bəbəyi kimi qorudu-
ğunu nümayiş etdirir. 


